დანართი #1

მომსახურების გაწესვასთან დაკავშირებული ორგანიზაციული საკითხების რეგულირების წესი
1. სადეზინფექციო, სადერატიზაციო და სადეზინსექციო საშუალების რეგისტრაციის მსურველი პირი (შემდგომში-განმცხადებელი) ამ ბრძანების პირველი პუნქტის „ა“ ქვეპუნქტით დამტკიცებული მიმართვის სტანდარტული ფორმის (შემდგომში-მიმართვის სტანდარტული ფორმა) შევსებამდე კონსულტაციის მიზნით მიმართავს სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის (შემდგომში-ცენტრი) იურიდიულ და გარემოს ჯანმრთელობის სამმართველოებს.
2. ცენტრის იურიდიული და  გარემოს ჯანმრთელობის სამმართველოების მიერ გაწეული კონსულტაციის შემდეგ განმცხადებელი ცენტრის მიერ მითითებულ ანგარიშზე იხდის გასაწევი სარეგისტრაციო მომსახურების საფასურს.
3. საფასურის ეტაპობრივი გადახდის საკითხს წყვეტს ცენტრის გენერალური დირექტორი იურიდიული სამმართველოს დასაბუთებული მოხსენებითი ბარათის საფუძველზე და გამოსცემს ინდივიდუალურ ადმინისტრაციულ-სამართლებრივ აქტს.
4. განმცხადებელი სარეგისტრაციო მომსახურების საფასურის გადახდის დამადასტურებელ დოკუმენტს, რეგისტრაციისათვის საჭირო  სრულყოფილ დოკუმენტებს (ქართულ ენაზე ნათარგმნი და ნოტარიულად დამოწმებული) და საჭიროების შემთხვევაში საშუალების ნიმუშს წარადგენს ცენტრის კანცელარიაში და ავსებს მიმართვის სტანდარტულ ფორმას.
5. განმცხადებელი  ამ ბრძანების  პირველი პუნქტის „ბ“ და „გ“ პუნქტებით დამტკიცებულ განცხადებებს ავსებს მიმართვის სტანდარტული ფორმის შევსებიდან ერთი სამუშაო დღის განმავლობაში.
6. განცხადება არ მიიღება არასრული დოკუმენტაციის წარმოდგენის შემთხვევაში.
7. განცხადების განხილვა შეჩერდება:
ა)10 სამუშაო დღის ვადაში რეგისტრაციის მსურველთათვის - მიმართვის სტანდარტული ფორმის შევსებიდან 2 სამუშაო დღის ვადაში ნიმუშის წარმოუდგენლობის შემთხვევაში;
ბ) 14 სამუშაო დღის ვადაში რეგისტრაციის მსურველთათვის - მიმართვის სტანდარტული ფორმის შევსებიდან 4 სამუშაო დღის ვადაში ნიმუშის წარმოუდგენლობის შემთხვევაში;
[bookmark: _GoBack]გ) 30 სამუშაო დღის ვადაში რეგისტრაციის მსურველთათვის - მიმართვის სტანდარტული ფორმის შევსებიდან 7 სამუშაო დღის ვადაში ნიმუშის წარმოუდგენლობის შემთხვევაში;
8. ცენტრის კანცელარია განცხადებას თანდართული დოკუმენტაციით ტვირთავს დეს-ში, რომელიც შესაბამისი გაწყვეტილების მიზნით ეგზავნება ცენტრის გენერალურ დირექტორს, ხოლო ნიმუშს აგზავნის ლუგარის საზოგადოებრივი ჯანდაცვის კვლევითი ცენტრის ლაბორატორიაში. გენერალური დირექტორი განცხადებას განსახილველად ერთდროულად უგზავნის იურიდიულ სამმართველოს, გარემოს ჯანმრთელობის სამმართველოს და ლუგარის საზოგადოებრივი ჯანდაცვის კვლევითი ცენტრის შესაბამის დეპარტამენტს.
9. იურიდიული სამმართველო - განცხადების საფუძველზე ერთი სამუშაო დღის ვადაში ამზადებს ხელშეკრულებას ლაბორატორიული კვლევის შესახებ.
10. საფინანსო-ეკონომიკური დეპარტამენტი - ლაბორატორიული კვლევის ხელშეკრულების საფუძველზე  დაუყოვნებლივ გამოწერს ინვოისს და განმცხადებელი ცენტრის შესაბამის ანგარიშზე  იხდის ლაბორატორიული კვლევის საფასურს.
11. ბაქტერიების და ვირუსების ეროვნული საცავი - ატარებს ლაბორატორიულ კვლევას დადგენილებით გათვალისწინებულ ვადაში და კვლევის შედეგებს უგზავნის გარემოს ჯანმრთელობის სამმართველოს.
12. ზოოენტომოლოგიის ლაბორატორია - საჭიროების შემთხვევაში იხილავს დოკუმენტაციას 4 დღის ვადაში და შედეგებს უგზავნის გარემოს ჯანმრთელობის სამმართველოს.
13. გარემოს ჯანმრთელობის სამმართველო ვალდებულია ჰიგიენური დასკვნა და რეგისტრაციის დამადასტურებელი დოკუმენტი გასცეს  საქართველოს მთავრობის  2015 წლის 14 სექტემბრის #468 დადგენილებით გათვალისწინებულ ვადაში.
14.  საშუალება, რომელიც არ საჭიროებს რეგისტრაციას ცენტრში, გაიცემა ცნობა დადგენილი წესით და არის უფასო.



